
23. Tschanteda dal cussagl cumünel in marculdi, ils 9.12.2013 a 
las 18.30 in chesa cumünela S-chanf 

 
Presidi: Duri Campell 
 
Preschaints: Gian Andrea Bott, Ines Barblan, Paolo Bernasconi (194) 
 
Absaints: Gian Fadri Largiadèr, Paolo Bernasconi (193) 
 
Actuar: Duri Schwenninger 
___________________________________________________________________ 
 
Tractandas:  
 
1. Protocol 

2. 0.211 Dumandas da fabrica 

3. 0.130 Cumüns concessiunaris OEE, consultaziun revisiun dals statüts 

4. 0.212 Tscherna giarsun commerziant per l’administraziun cumünela 

5. 9.999 Varia 

 
La glista da tractandas vain appruveda sainza objecziuns. 
 
Protocol: Il protocol da la tschanteda dals 20.11.2013 vain appruvo 

unanimamaing. 
 
 
191 0.211 Dumanda da fabrica 

Fontana Dario, dumanda per staziuner chamanna per spetter la 
vuolp 

Dario Fontana ho inoltro üna dumanda per staziuner sur inviern üna chamanna per 
spetter la vuolp sün parcella nr. 740 in Rudè. Il proprietari da terrain es perinclet. Il 
cussagl decida unanimamaing da conceder il permiss cun la seguainta cundiziun: la 
chamanna stu gnir alluntaneda dalum chi’d es davent la naiv, que chi vela inmerit eir per 
otras chamannas per spetter la vuolp. 
 
192 0.211 Dumanda da fabrica 

Giacomelli-Casty Claudia, dumanda per munter tevlas da 
reclamas  

Claudia Giacomelli-Casty ho inoltro üna dumanda per munter tevlas da reclama vers la 
via chantunela e vers la staziun sün parcella nr. 768 a Cinuos-chel. Il cussagl decida 
unanimamaing da conceder il permiss e d’inoltrer la dumanda a l’uffizi chantunel da 
construcziun bassa per l‘approvaziun. 

193 0.211 Dumanda da fabrica 
Parcella Nr. 22, dumanda per imsüras da sgürezza per l’inviern 

La cumischiun da fabrica ho constatto, cha’l patrun da fabrica ho cumanzo a fer ün s-chev 
sün parcella nr. 22, sainza avair ün permiss da fabrica. In seguit es gnida decreteda 
ün’interrupziun da fabrica superprovisorica ed ho gieu lö üna examinaziun al lö cul patrun 
da fabrica. Lo s’ho constatto, cha las lingias da la chanalisaziun, eir dals chantunais, sun 
aviertas e chi’d es avauntmaun il prievel, cha quellas dschellan. Impü stuvessan gnir 
glivredas las lavuors sün tet da la chesa, aunz chi vain la naiv, per impedir chi detta da 
prümavaira dans d’ova. Our da quels motivs ho inoltro uoss‘il patrun da fabrica üna 
dumanda per pudair mner tres imsüras da sgürezza per l’inviern. Il cussagl decida 
unanimamaing da conceder il permiss per fer las imsüras da sgürezza. L’interrupziun da 
fabrica resta però inavaunt in vigur sün tuot la parcella, fin ch’id es avauntmaun ün 
permiss da fabrica per la seguond‘etappa. 
 
194 0.130 Collavuraziuns intercumünelas 
  Cumüns concessiunaris OEE, consultaziun revisiun dals statüts 
Ils statüts actuels da la Corporaziun dals cumüns concessiunaris da las Ouvras electricas 
d’Engiadina (CCC OEE) dateschan da l’an 1963 e sun gnieus revais parzielmaing l’an 
1988. Uossa es avauntmaun üna proposta per la revisiun e las vschinaunchas dals 
cumüns concessiunaris paun piglier part a la consultaziun. Il cussagl decida 
unanimamaing da na entrer pel mumaint in chosa. In Engiadina Bassa sun in discussiun 2 
fusiuns pü grandas, perque nun es uossa il temp per mner tres la revaisa dals statüts. Il 
prüm dessan avair lö las votumaziuns reguard las fusiuns e pür zieva dess gnir mneda 
tres la revisiun dals statüts. 
 
195 0.212 Persunel 

Tscherna giarsun commerziant per l’administraziun cumünela 
Nossa vschinauncha spordscha, insembel cul chantun, üna plazza da giarsunedi da 
commerzi cumünaivla. Sün la publicaziun da la plazza sun entredas 3 annunzchas. Zieva 
chi ho gieu lö, insembel culs respunsabels dal chantun, discuors da preschantaziun scu 
eir giarsunedis cuorts fo il respunsabel dal chantun e’l chanzlist üna proposta per üna 
candidata. Il cussagl tscherna, sün proposta dals 2 respunsabels dal giarsunedi, a 
Cristina Wieser da Zuoz scu nouva giarsuna. Ella cumainza il giarsunedi ils 02.08.2014 
tar l'ufffizi chantunel da god e prievels da la natüra a Zuoz. Il seguond e'l terz an da 
giarsunedi frequainta la giarsuna il giarsunedi tar nossa vschinauncha. 
 
196 9.999 Varia 
 
Il president infurmescha, cha’l departamaint chantunel ho concess la prolungiaziun da la 
zona da planisaziun per ün an fin ils 31.12.2014. 
 
Impü orientesch‘el, chi’d es previs da mner tres in lündeschdi saira, ils 16.12.2013 ün 
aperitiv da bivgnaint per Selina Gasparin, chi ho gieu ils 06.12.2013 la prüma victoria illa 
cuorsa da biathlon da la coppa mundiela a Hochfilzen. Tuot la populaziun es 
amiaivelmaing invideda. 
 
A las 19.40 vain la tschanteda alveda. 

In buna fè 
 

         L’actuar: 
         D. Schwenninger 

